
SAKSFRAMLEGG.

Sakshandsamar: 
Astrid Norunn Fagerbakke
Arkiv: 

Arkivsaksnr.:
08/01415



GODKJENNING MØTE 28. MAI 2008

Saksnr :
Utval:
Møtedato.

0036/08
Tenesteutvalet
03.09.2008

Rådmannen si tilråding:

Møteboka frå møte i tenesteutvalet 28. mai.2008 vert godkjent slik ho ligg føre.  
Saksdok :

Møteboka frå møte i tenesteutvalet 28.05.2008  
Bakgrunn:

Møteboka frå møte i tenesteutvalet 28.05.2008 er lagt ut på kommunen si heimeside www.austevoll.kommune.no og følgjer som vedlegg.

  
SAKSFRAMLEGG.

Sakshandsamar: 
Astrid Norunn Fagerbakke
Arkiv: 

Arkivsaksnr.:
08/00928



POLITISK KVARTER TENESTEUTVALET

Saksnr :
Utval:
Møtedato.

0023/08
Tenesteutvalet
28.05.2008

0037/08
Tenesteutvalet
03.09.2008

Rådmannen si tilråding:

Saksdok :

  
Bakgrunn:

Politisk kvarter.

Det vert oppretta politisk kvarter på dagsorden til møter i tenesteutvalet.

Dette for å få fram gode idear, strategiar og tankar om tenestene i Austevoll.

Eit lite forum for spørsmål og svar.  
Spørsmåla kan rettast til politisk leiing eller administrasjonen.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.

  
Vurdering:

Det er ikkje kome inn spørsmål skriftleg til administrasjonen til møte 3. september.  
SAKSFRAMLEGG.

Sakshandsamar: 
Astrid Norunn Fagerbakke
Arkiv: 

Arkivsaksnr.:
08/00929



REFERAT OG MELDINGER

Saksnr :
Utval:
Møtedato.

0024/08
Tenesteutvalet
28.05.2008

0038/08
Tenesteutvalet
03.09.2008

Rådmannen si tilråding:

Vert lagt ved møteboka.  
Saksdok :

  
Bakgrunn:

1.  Vedtak i kommunestyret 12.06.2008, sak 0065/08, Nattevakta i heimesjukepleien:

  

  

  
”1. Austevoll kommunestyre vedtek at nattevaktordninga i heimesjukepleien skal   

      styrkjast slik at ein kan ha 2 aktive nattevakter. Dette for å sikre at tenesta er    

      forsvarleg organisert, slik arbeidsgruppa har gjeve framlegg om.  

2. Kommunestyret gjev ei tilleggsløyving på kr 330.000,- til styrking av helse- og sosialbudsjettet for 2008. Løyvinga vert finansiert ved tilsvarande reduksjon av avsetning til nedbetaling av oppsamla underskot.

3. Tenesteutvalet vedtek i møte 28.05.08 å iverksetja ordninga med 2 nattevakter straks, i påvente av at kommunestyret gjer endeleg vedtak i saka i møte 12.06.08.  ”

2.  Vedtak i kommunestyret 12.06.2008, sak 0072/08, Vedtekter og instruks 

     skulefritidsordninga:

     ”Austevoll kommune godkjenner dei endra vedtektene og instruksen for 

      skulefritidsordninga i Austevoll.”

3.  Vedtak i kommunestyret 12.06.2008, sak 0073/08, Salsløyve for øl frå 2008:

”  1.   Austevoll kommunestyre gjev løyve til sal av øl med lågare alkoholinnhald enn 4,76 

        volumprosent til følgjande personar:  
        Astrid Johanne Taranger med avløysar Karin Østervold for Austevoll Landhandel AS.

        Dag Nordstrand med avløysar Unni B. Haugland for REMA 1000 Storebø v/Dag  

        Nordstrand AS.

        Unn Sætre Kalve med avløysar Gullborg Kleppe for Arne Kalve Landhandel ANS.

        Nils Roar Tøkje med avløysar Vivian Veivåg Krøll for A/S J. Tøkje.

        Steinar Aarland med avløysar Nils Harald Aarland for C. Aarland A/S.

        Arne Dale med avløysar Knut Ove Dale for A/S Nye Bekkjarvik Handel.

        Bjarne Spilde med avløysar Torill Haugland for ICA Detalj AS, RIMI Storebø.

        Hanne Jorunn N. Møgster med avløysar Laila Møgster for Møkster Butikk A/S.

        Martha-Eli Walquist med avløysar Ann Kristin  Wahquist for Litlekalsøy Handel.

  2.   Løyvet gjeld fram til 30. juni 2012.

  3.   Salstidene for løyvet vert:

        Måndag til fredag frå kl. 0900 til kl. 2000.

        Laurdag frå kl. 0900 til kl. 1800.

  4.   Kommunestyret føreset at styrar og avløysar har avlagt kunnskapsprøve om 

        alkohollovgjevinga.  Dersom dette ikkje er gjennomført må styrar/avløysar avlegge 

        kunnskapsprøve om alkohollovgjevinga innan 30.11.2008.

  5.   Kommunestyret føreset at løyvet vert dreve i samsvar med lover, forskrift og   

        kommunale vedtekter.  Kommunestyret kan dra løyvet inn dersom kontrollverksemda 

        avdekkar avvik.

  6.   Kommunestyret føreset at forfalt alkoholavgift og andre skatter og avgifter til ei kvar tid 

        er betalt.”

  
4.    Vedtak i kommunestyret 12.06.2008, sak 0074/08, Skjenkeløyve Bekkjarvik    

       Gjestgiveri AS:

     ”Austevoll kommunestyre gjev følgjande skjenkjeløyve for perioden fram til 30. juni   

       2012 til Asta Johannessen for skjenking ved Bekkjarvik Gjestgiveri AS sine lokaler i    

       Bekkjarvik:

       a)   Skjenking av øl og vin alle dagar frå kl. 1200 til kl. 0200.

       b)   Skjenking av brennevin alle dagar frå kl. 1300 til kl. 2400.  
       c)   Skjenking av øl og vin til deltakarar i slutta lag frå kl. 1200 til kl. 0200, brennevin frå    

       kl. 1300-0200.

       d)   Uteskjenking av øl og vin frå kl. 1200 til kl. 0200.

       e)   Asta Johannessen vert godkjent som styrar med Anita Kjellevold som avløysar.

       f)    Skjenking er avgrensa til ovannemnde lokaler med 120 sitjeplassar i spisesal, 60 

             sitjeplassar i salong og 50 sitjeplassar i bar og til tilgrensande bygg, gnr. 67 bnr. 1, 
             som inneheld konferansesal/selskapslokaler med inntil 170 sitteplassar og diverse   

             møterom.
g) Uteskjenking kan skje i front av Bekkjarvik Gjestgiveri, fysisk avgrensa frå trafikk- 

      og  kaiområde.

h) Bekkjarvik Gjestgiveri sitt skjenkeløyve gjeld og uteskjenking av brennevin på 

      terrassen i front av skjenkelokalet, fysisk avgrensa frå trafikk- og kaiområde.

            Skjenking av brennevin er tidsavgrensa frå kl 1300 til kl 2400.

i) Skjenkjeløyve vert gjeve på vilkår av at det vert forvalta i samsvar med lover, 

            forskrift og kommunale vedtekter.  Kommunen kan dra inn løyvet dersom    

            kontrollverksemda avdekkar avvik.

j) Det er ein føresetnad at forfalt alkoholgebyr og andre skatter og avgifter til ei kvar 

            tid er betalt.”

5.  Vedtak i kommunestyret 12.06.2008, sak 0075/08, Skjenkeløyve Leanaustet AS:

  
     ”Austevoll kommunestyre gjev følgjande skjenkeløyve for perioden fram til 30. juni 2012 

      til Kjersti Aasen Storebø for skjenking ved Leanaustet A/S sine lokaler på Storebø:

 a)  Skjenking av øl og vin alle dagar frå kl. 1200 til kl. 0200.

 b)  Skjenking av brennevin alle dagar frå kl. 1300 til kl. 2400.

c)    Skjenking av øl og vin til deltakarar i slutta lag frå kl. 1200 til kl. 0200, brennevin frå    

         kl. 1300 til kl. 0200.

d) Uteskjenking av øl og vin frå kl. 1200 til kl. 0200.

e) Kjersti Aasen Storebø vert godkjent som styrar med Jostein Storebø som avløysar.

f)    Skjenkeløyve er avgrensa til ovannemnde lokaler med 70 plassar i restaurantdelen og 

      140 plassar i pubdelen.

g)   Uteskjenking kan skje på uterestauranten i 1. høgda med 120 plassar og terasse i 2.  

      høgda med 60 plassar, fysisk avgrensa frå kaiområdet.

h)   Alminneleg skjenking av brennevin er avgrensa til spiserestauranten og terassen i   

       2. høgda.

i)    Skjenkjeløyve vert gjeve på vilkår av at det vert forvalta i samsvar med lover, forskrift og 

      kommunale vedtekter.  Kommunen kan dra inn løyvet dersom kontrollverksemda 

      avdekkar avvik.

j)    Det er ein føresetnad at forfalt alkoholgebyr og andre skatter og avgifter til ei kvar tid er 

      betalt.”

Vurdering:

Sakene var handsama i tenesteutvalet 28.05.2008.  
SAKSFRAMLEGG.

Sakshandsamar: 
Janfrid Strømme
Arkiv: 

Arkivsaksnr.:
08/01397



ORIENTERINGAR

Saksnr :
Utval:
Møtedato.

0039/08
Tenesteutvalet
03.09.2008

Rådmannen si tilråding:

  
Saksdok :

  
Bakgrunn:

Skulesjefen orienterer om nytt barnehage- og skuleår, aktivitetar osb.  
Vurdering:

  
SAKSFRAMLEGG.

Sakshandsamar: 
Janfrid Strømme
Arkiv: 044  

Arkivsaksnr.:
04/00127



DELEGASJONSREGLEMENT

Saksnr :
Utval:
Møtedato.

0040/08
Tenesteutvalet
03.09.2008

/
Kommunestyret

Rådmannen si tilråding:

Kommunen er i følgje Lov om barnehagar av 17. juni 2005 nr 64 lokal barnehagemynde. 
Oppgåver som følgjer av barnehagelova med forskrifter, og som ikkje treng politisk handsaming, vert delegert til rådmannen. Overordna planar og visjonar kring barnehaedrift, som t.d. budsjettrammer, strukturendringar o.l. skal handsamast politisk.

  
Saksdok :

Delegasjonsreglement av 1996  
Bakgrunn:

Fylkesmannen i Hordaland var på tilsyn i Austevoll Kommune 20.-23. mai 2008. 

Austevoll Kommune fekk då eit avvik på at delegasjonsreglementet av 1996 viser til feil lov nå det gjeld delegasjonar innafor barnehageområdet. 

  
Vurdering:

Kommunen er i følgje Lov om barnehagar av 17. juni 2005 nr 64 lokal barnehagemynde. Barnehagelova sine kapittel III Godkjenningsplikt og oppgåvefordeling, Kapittel IV Barnehagemyndet sine generelle oppgåver m.v. og kapittel V Personalet, inneheld alle oppgåver som er tillagt kommuen som tilsynsmynde. Alle slike administrasjonsoppgåver som ikkje treng politisk handsaming, bør delegerast til rådmannen

FORSLAG TIL ENDRING
Kommunen er i følgje Lov om barnehagar av 17. juni 2005 nr 64 lokal barnehagemynde. 
Oppgåver som følgjer av barnehagelova med forskrifter, og som ikkje treng politisk handsaming, vert delegert til rådmannen. Overordna planar og visjonar kring barnehaedrift, som t.d. budsjettrammer, strukturendringar o.l. skal handsamast politisk.

  
SAKSFRAMLEGG.

Sakshandsamar: 
Karl Johan Haugland
Arkiv: 034  

Arkivsaksnr.:
08/00454



STRUKTURENDRINGAR

BARNETUN

Saksnr :
Utval:
Møtedato.

0082/08
Formannskapet
29.05.2008

0069/08
Kommunestyret
12.06.2008

0041/08
Tenesteutvalet
03.09.2008

Rådmannen si tilråding:

Fylgjande vert oppnemde i gruppe som skal arbeida med eventuell oppretting av barnetun i Kolbeinsvik:

· rektor ved Kolbeinsvik skule

· ein representant fror samarbeidsutvalet ved Kolbeinsvik skule

· 2 representantar oppnemd av Kolbeinsvik barnehage

· Skulekontoret er sekretariat for gruppa  
Handsaming/vedtak i Formannskapet den 29.05.2008 sak 0082/08

Handsaming:

Framlegg frå KRF/SP/FRP v/Christian Halstensen:

”1.   Kommunestyret ønskjer ein ekstern gjennomgang av den administrative organiseringa av 

       Austevoll  kommune.  Gjennomgangen vil gje kommunestyret beslutningsgrunnlag til å    

       vurdere dagens organisering opp mot evt. endringer.

  2.  Formannskapet ber ordføraren leggja fram for kommunestyret opplegg for gjennomføring 

       med kostnadsoverslag.

3. Kommunestyret ber rådmannen leggja fram sak på strukturendringer i samband med 

      NAV-reforma.

4. Kommunestyret ber rådmannen leggja fram sak om mogeleg strukturendringer innanfor 

       helse- og sosialetaten.  Saka må visa fordeler og ulemper ved strukturendringar samt 

       økonomiske verknader både på drøft og investeringssida.

5. Kommunestyret ber rådmannen  leggja fram sak om mogelege strukturendringer innanfor 

undervisningsetaten.  Saka må visa fordeler og ulemper ved strukturendringer samt økonomiske verknader både på drift og investeringssida.  Kommunestyret føreset at skulekrinsane på høveleg måte får gje uttrykk for sine synspunkter i samband med saka.

6. Kommunestyret ber rådmannen leggja fram sak på bibliotekstrukturen med tanke på å 

      eventuelt slå saman biblioteka til eit bibliotek.

7. Kommunestyret ber om å få eige sak på framtidig organisering av barnehagetilbodet i 

      kommunen.  Framtida til Småtun må inngå i denne saka.”

Ved røysting vart framlegget samrøystes vedteke.

Protokollmerknad:
Partia vil presisere at det er ønskjeleg frå politisk nivå å få fram fakta om strukturendringer.  Det var og bakgrunnen med vedtaket kommunestyret gjorde i desember 2007.  Rådmannen sitt saksframlegg til dette møte kjem ikkje med dei opplysningane som var intensjonen til kommunestyret.  Det har heile tida vore politisk intensjon at først skal tal og fakta presenterast før politikarane kan seie noko om viljen til å gjera strukturendringer.
Vedtak:

1.    Kommunestyret ønskjer ein ekstern gjennomgang av den administrative organiseringa av 

       Austevoll  kommune.  Gjennomgangen vil gje kommunestyret beslutningsgrunnlag til å    

       vurdere dagens organisering opp mot evt. endringer.

2.    Formannskapet ber ordføraren leggja fram for kommunestyret opplegg for gjennomføring 

       med kostnadsoverslag. 

3.    Kommunestyret ber rådmannen leggja fram sak på strukturendringer i samband med 

      NAV-reforma

4.    Kommunestyret ber rådmannen leggja fram sak om mogeleg strukturendringer innanfor 

       helse- og sosialetaten.  Saka må visa fordeler og ulemper ved strukturendringer samt 

       økonomiske verknader både på drift og investeringssida.

5.    Kommunestyret ber rådmannen  leggja fram sak om mogelege strukturendringer innanfor 

undervisningsetaten.  Saka må visa fordeler og ulemper ved strukturendringer samt økonomiske verknader både på drift og investeringssida.  Kommunestyret føreset at skulekrinsane på høveleg måte får gje uttrykk for sine synspunkter i samband med saka

6.    Kommunestyret ber rådmannen leggja fram sak på bibliotekstrukturen med tanke på å 

      eventuelt slå saman biblioteka til eit bibliotek.

7.    Kommunestyret ber om å få eige sak på framtidig organisering av barnehagetilbodet i 

      kommunen.  Framtida til Småtun må inngå i denne saka.

  
Handsaming/vedtak i Kommunestyret den 12.06.2008 sak 0069/08

Handsaming:

Ordføraren fremma:
       ”Austevoll kommune set av 162.250,- til dette arbeidet og engasjerer konsulentselskapet    

        Stray management til arbeidet. Formannskapet vert styringsgruppe for prosjektet.

        Budsjettet for 2008 vert endra med oppføring av 162.250,- til kjøp av konsulenttenester          

        mot tilsvarande reduksjon av post til nedbetaling av oppsamla gjeld.”

Framlegg frå KRF v/Torfinn Grav til nytt pkt. 8:

”Sak om strukturendringer skal leggjast fram samla for handsaming i utval og  

 kommunestyret.”

Røysting:

Pkt. 1 i tilrådinga samrøystes vedteke.

Pkt. 2, ordføraren sitt framlegg for gjennomføring med kostnadsoverslag – samrøystes  

vedteke. 

Pkt. 3 – 7 i tilrådinga samrøystes vedteke.

Framlegg frå Torfinn Grav til nytt pkt. 8 vart vedteke mot 4 røyster (H).

Vedtak:

  
1.    Kommunestyret ønskjer ein ekstern gjennomgang av den administrative organiseringa av 

       Austevoll  kommune.  Gjennomgangen vil gje kommunestyret beslutningsgrunnlag til å    

       vurdere dagens organisering opp mot evt. endringer.

2.    Austevoll kommune set av 162.250,- til dette arbeidet og engasjerer konsulentselskapet    

       Stray management til arbeidet. Formannskapet vert styringsgruppe for prosjektet.

       Budsjettet for 2008 vert endra med oppføring av 162.250,- til kjøp av konsulenttenester          

       mot tilsvarande reduksjon av post til nedbetaling av oppsamla gjeld.
3.    Kommunestyret ber rådmannen leggja fram sak på strukturendringer i samband med 

      NAV-reforma

4.    Kommunestyret ber rådmannen leggja fram sak om mogeleg strukturendringer innanfor 

       helse- og sosialetaten.  Saka må visa fordeler og ulemper ved strukturendringer samt 

       økonomiske verknader både på drift og investeringssida.

5.    Kommunestyret ber rådmannen  leggja fram sak om mogelege strukturendringer innanfor 

undervisningsetaten.  Saka må visa fordeler og ulemper ved strukturendringer samt økonomiske verknader både på drift og investeringssida.  Kommunestyret føreset at skulekrinsane på høveleg måte får gje uttrykk for sine synspunkter i samband med saka

6.    Kommunestyret ber rådmannen leggja fram sak på bibliotekstrukturen med tanke på å 

      eventuelt slå saman biblioteka til eit bibliotek.

7.    Kommunestyret ber om å få eige sak på framtidig organisering av barnehagetilbodet i 

      kommunen.  Framtida til Småtun må inngå i denne saka.

8.    Sak om strukturendringer skal leggjast fram samla for handsaming i utval og  

 kommunestyret.

  
Saksdok :

  
Bakgrunn:

  
Vurdering:

I plan for undervisningssektoren i Austevoll kommune for perioden 2000-2009 vart sambruk skule-barnehage drøfta og vurdert på ny.

Også i samband med grunnskulereforma i 1997 vart slike planar drøfta, men ikkje gjennomførte av ulike grunnar.

Til plan for 2000-2009 vart m.a. fylgjande skrive:

”Slik løysing kan vera aktuell ved Stolmen skule, Vinnes skule, Kolbeinsvik skule og eventuelt i tidlegare Drøna krins. Også ved Trolandshamar skule kan slik løysing vera aktuell, men her må ein føreta ombyggjing/tilpassing.

Andre kommunar har ”barnetun” og det har synt seg å vera gode løysingar. Skulen og barnehagen deler driftsutgifter som går på reinhaldm, straum og vedlikehald. ” Rektor ved barneskular kan vera styrar for barnehage i skulen.

Skule og barnehage i same bygningen gjev sjansar for at skulen framleis kan vera eit senter i grenda.

Førskulelærarar, barnehagepersonale og almennlærarar kan samarbeida og gje kvarandre impulsar.

Bygdefolket kan få tenester frå elevane på ymse måtar og dei eldste elevane kan gjera tenester for og ta ansvar for barnehageborn. Slike modellar bør innarbeidast i Austevollskulen.”

I samband med nemnde plan vart det lagt fram ulike modellar for vidare drift av skule og barnehage: 1-7 ordningar og 1-4 ordningar i kombinasjon med barnehagedrift. Kombinasjonen med barnehage vil krevja auka areal i skulen / eventuelt vidare bruk av eksisterande barnehagelokale.

Os kommune:

Gjennom kontakt med tilsette ved barnetun i Os kommune gjennom ei årrekkje, er administrasjonen gjort kjend med korleis barnetun fungerer. Synfaring til Os i mai 2008 gav administrasjon, politikarar og eigar av privat barnehage inntrykk av korleis barnetuna Nore Øyane og Halhjem i Os fungerer.

Rektorane ved barnetuna var tydelege på at dersom barnetuna skuklle fungera, måtte både skule- og barnehagedelen vera i kommunal eige. Dette m.a. ut frå økonomi og samarbeid mellom personale.

Nore Øyane barnetun:

Skule, SFO og barnehage har felles leiing. Fådel skule, 1.-7. klassesteg, med om lag 70 elevar. Barnehage med 15 born.

Halhjem barnetun:

Skule, SFO og barnehage med felles leiing. 1.-4. klassesteg, med 80 elevar, 50 elevar i SFO og barnehage med 16 heile plassar fordelt på 22 born.

Austevoll kommune:

Vinnes skule:

Skule, 1.-7. klassesteg med 28 elevar.

Småtroll barnehage, 16 born.

Kolbeinsvik skule:

Skule, 1.-7 klassesteg med 40 elevar.

Kolbeinsvik barnehage, 15 born.

Dersom det skal arbeidast vidare med etablering av barnetun, bør det fyrst gjerast forsøk ved ein av skulane og barnehagane.

Forsøket bør gjerast i Kolbeinsvik, fordi det er kort avstand mellom skulen og barnehagen, og Kolbeinsvik skule har betre lokalitetar, Også i Kolbeinsvik har elevtalet gått drastisk ned dei siste åra og såleis løyst ut plass til nye born.

Dersom ein vel barnetunmodellen i Kolbeinsvik og dette syner seg å vera ein god modell, kan barnetunmodellen også nyttast i Vinnes, dersom kommune og barnehageeigar vert samnd om ei kommunal overtaking av barnehagen.

Lokalitetar:

Kolbeinsvik barnetun vert dirve i lokala til Kolbeinsvik skule og Kolbeinsvik barnehage etter behov som kjem fram gjennom detaljplanar. Austevoll kommune overtek daglege driftsutgifter og dagleg vedlikehald av lokala i Kolbeinsvik gamle skule. Vaktmeister ved Kolbeinsvik skule fører også dagleg tilsyn og utfører daglege vedlikehaldsoppgåver ved Kolbeinsvik gamle skule.

Personale:

Austevoll kommune ”overtek” personalet ved Kolbeinsvik barnehage. Samla personale vert som no rekna ut frå tal på born.

Administrasjon:

Rektor ved Kobeinsvik skule vert rektor for barnetunet.

Økonomi:

Barnetunet får tildelt ressursar ut frå same kriterie som då ein opererte med to einingar.

I 2009 er bruttobudsjetta slik:

Kolbeinsvik skule:

Undervisning

kr 3.390.107

Drift og vedlikehald
kr    475.806

Kolbeinsvik barnehage:

Inntekter:

Statstilskot 


kr 875.420

Foreldrebetaling

kr 309.740

Mjølk/mat


kr   25.000

Stipulert kommunalt tilskot: 
kr 350.000

Utgifter

Personalkostnader

kr 1.005.668

Andre kostnader

kr    140.000

Barnehagen har gått utan kvalifisert styrar i heile 2008 (også i store delar av 2007). Frå august har dei tilsett ein pedagogisk leiar ekstra, også på dispensasjon. Ut frå dette + at ein må leggja inn lønsauke pr 1.5.08, reknar ein med at personalkostnadane vil verta litt høgare enn budsjettet tilseier.

Til samanlikning låg personalkostnadane i 2007 på kr 1.253.798 i følgje årsrekneskapen til barnehagen. Andre kostnader i 2007 var kr 219.770. Dei hadde for 2007 eit årsresultat på kr 7.843,-. For 2007 fekk barnehagen kr 286.687 i kommunalt tilskot.

Austevoll kommune og Kolbeinsvik barnehage nyttar hausthalvåret 2008 til å koma fram til gode løysingar på barnetunmodell til erstatning av skule- og barnehagemodell.  
SAKSFRAMLEGG.

Sakshandsamar: 
Arve Sunde
Arkiv: 030  

Arkivsaksnr.:
08/01153



ETABLERING AV LOKALT NAV-KONTOR

ETABLERINGSPROSJEKT MELLOM AUSTEVOLL KOMMUNE OG NAV HORDALAND

Saksnr :
Utval:
Møtedato.

0042/08
Tenesteutvalet
03.09.2008

/
Eldreråd

0003/08
Råd for menneske med nedsett funksjonsevne
01.09.2008

/
Kommunestyret

/
Arbeidsmiljøutvalet

0105/08
Formannskapet
21.08.2008

Rådmannen si tilråding:

Austevoll kommunestyre godkjenner den føreliggjande plan for etablering av lokalt NAV-kontor som samarbeidsprosjekt mellom Austevoll kommune og NAV Hordaland.

Det nye NAV-kontoret vert lokalisert i kommunehuset slik det framgår av teikningar. Rådmannen får fullmakt til å iverksetja ominnreiinga innanfor rammen av budsjett, og under føresetnad av statleg medverknad etter dei prinsipp for kostnadsdeling som er nedfelt i etableringsnotatet.

Følgjande kommunale oppgåver vert lagt til det nye NAV-kontoret:

· Sosialfagleg råd- og rettleiing – sosialtenestelova § 4-1. 

· Støttekontaktordninga – sosialtenestelova § 4-2 bokstav c, jfr §4-3.

· Individuell plan – sosialtenestelova §4-3 bokstav a.

· Økonomisk sosialhjelp/rådgjeving og gjeldsrådgjeving – sosialtenestelova Kap. 5.

· Kvalifiseringsprogrammet – sosialtenestelova Kap. 5A

· Hjelp til å skaffe midlertidig bustad – sosialtenestelova § 4-5

· Rådgjeving og hjelpetiltak overfor rusmisbrukarar – sosialtenestelova Kap. 6.

Det nye NAV-kontoret skal ha ein leiar som vert kommunalt tilsett, og som har ansvaret både for dei kommunale og dei statlege oppgåvene ved kontoret etter nødvendige fullmakter.

  
Saksdok :

1. Kommunestyresak 127/05

2. Notat i samband med gjennomføring av møte for igangsetjing av etableringsprosjekt mellom Austevoll kommune og NAV Hordaland, 02.06.08.

3. Teikningar for etablering av NAV-kontor på kommunehuset.  
Bakgrunn:

Kommunestyret vedtok i møte 20.12.2005 under sak nr 127/05 å ta til orientering ei sak der rådmannen gav informasjon om Stortinget si avgjerd om å etablera ein ny arbeids- og velferdsforvaltning – NAV. Til orientering tek ein med følgjande frå rådmannen si saksframstilling i 2005::

Stortinget har slutta seg til regjeringa sitt framlegg om ein ny arbeids- og velferdsforvaltning –NAV- jfr St.prp nr.46 (2004-2005) og Innst.S.nr 198 (2004-2005). Hovudelementa i reformen er:

· Det skal opprettast arbeids- og velferdskontor i kommunane i samarbeid mellom kommunane og staten.

· Det vert oppretta ein ny statleg etat som tek opp i seg oppgåvene fra dagens Aetat og trygdeetat. Desse to etatane vert samtidig nedlagt.

Framdrifta for gjennomføring av NAV er frå staten si side lagt opp slik:

· Etablering av ein interimorganisasjon og tilsetjing av leiar i 2.halvår 2005

· Forslag om nødvendig lovendring vert lagt fram for Stortinget ved årsskiftet 05/06
· Formell etablering av ny statleg arbeids- og velferdsetat frå andre halvår 2006
· Dei lokale arbeids- og velferdskontora skal vere på plass innan 2010 
Som ramme for etablering av arbeids- og velferdskontor i kommunane skal ein inngå rammeavtale mellom staten og KS som likeverdige partar

Hovudformål med reformen er

· Å få fleire i arbeid og færre på stønad

· Forenkling for brukarar og tilpasse brukarane sitt behov

· Få ein heilskapleg og effektiv arbeids- og velferdsforvaltning

Den nye organiseringa har brukaren i fokus:

Dagens ordning med eit trygdekontor, eit arbeidskontor og eit sosialkontor forsvinn.

Det vert eit kontor i alle kommunar som vil vere brukaren sin kontaktsplass for alle statlege tenester og som eit minimum økonomisk sosialhjelp.

Kommunen skal framleis skal ha ansvar for sosialtenesta.

Etter at reformen er gjennomført, vil det vere ein arbeids- og velferdsetat, samt dei delene av kommunen sine tenester som det er oppretta lovregulert avtale om.

Andre deler av dei kommunale tenestene kan vere samlokalisert med arbeids- og velferdskontoret, men utan å bli ein del av NAV.

Vurdering:

For Austevoll kommune vil dette medføre at økonomisk sosialhjelp som eit minimum skal gå inn som ein del av arbeids- og velferdskontoret. I dag er sosialtenesta organisert i lag med barneverntenesta med felles leiar. Sosialtenesta sakshandsamar etter Lov om sosiale tjenester kap 4, 5 og 6. Kapittel 4 er mellom anna støttekontakt, omsorgsløn og avlastning, kapittel 5 er økonomisk sosialhjelp og kap 6 er særlege tiltak overfor rusmisbrukarar.

Organisering:

Sosialtenesta har leiar i halv stilling og konsulent i 100% stilling. Når økonomisk sosialhjelp skal inn i NAV, finn ein det lite hensiktsmessig at denne delen av tenesta ( kap. 5) vert lausriven frå resten av tenesta. Dette fordi vi i ein liten kommune jobbar parallelt med alle type saker. Vi er ikkje nok tilsette til spesialisering innan eit bestemt felt.

Dersom alle saksområde innan sosialtenesta vert lagt til NAV, vil barneverntenesta med leiar i halv stilling og barnevernkonsulent i 100% stilling stå att. Ein må då vurdere om barneverntenesta skal orientere seg mot andre deler av den kommunale forvaltninga, t.d helsesøstertenesta, skule/PPT eller stå åleine. I så fall må ein gjere noko med leiarfunksjonen. Det er ikkje tilrådeleg at dei to tenestene har samme leiar når dei ikkje er samlokalisert.

Det er oppretta ein del prøveprosjekt i samband med NAV. Ein del av desse prosjekta har oppretta felleskontor med tre likestilte leiarar. Ein finn det unaturleg og lite hensiktsmessig at eit arbeids- og velferdskontor i ein liten kommune skal ha tre likestilte leiarar. 

Fysisk plassering:

Ein må ta stilling til fysisk plassering av eit nytt arbeids- og velferdskontor. I dag er Offentleg servicekontor plassert i første etasje på kommunehuset. Ein ser ikkje at det er plass til eit nytt kontor i det same lokalet. Dette fordi ein må stille krav til fellesareal, ”skrankebetjening” samt ”bak kontor ” for sakshandsaming. Dei ulike prøveprosjekta som er i gang har alle erfaringar frå fysisk plassering som er viktig å ta med i ein vidare planprosess.

Kva kostnad kommunen vil få ved oppretting av arbeids- og velferdskontor er svært usikkert.  

Opplæring:

Ved etablering av eit felles kontor vil opplæring vere eit viktig element for dei tilsette. Dei tre ulike etatene/tenestene har ulikt regelverk. Sjølv om ein pr. i dag har eit nært samarbeid  er det heilt nødvendig med opplæring i lover og reglar for å kunne utføre jobben. 

IKT løysing:

Det er pr i dag sagt lite om ny felles IKT løysing for arbeids og velferdskontora. Det vert jobba med korleis eit evtentuell felles datasystem vert.

Brukarmedverknad:

Det er viktig at tilsette og deira organisasjonar er involvert i heile plan- og beslutningsprosessen. Den statlege reformen omfattar om lag 11.000 medarbeidarar. I Hordaland vil dette omfatte ca.1000 årsverk.

Vidare er det viktig at ulike brukaraorganisasjonar vert involvert i planarbeidet. 

Vidare arbeid:
NAV interim har ansvar for å ivareta samordning og samlokalisering av NAV lokalt, og vere den instansen kommunen skal forhalde seg til i samband med etablering av NAV. Dette krev endring i metodikk, organisering, styrings- og datasystem for at det skal bli ei vellukka etablering av eit felles førstelinjekontor. Det er som sagt fleire prøveprosjekt på gang, og NAV interim har planar om å etablere 10 pilotkommunar innan sommaren 2006 for å teste ut ulike konsept for felles første linjekontor. Det ideelle konsept er enno ikkje funnen.

Lokalt bør ein starte drøfting internt i kommunen om korleis ein tenkjer den kommunale delen inn i det nye arbeids- og velferdskontoret, før ein drøfter ulike løysingar med det lokale trygdekontor og aetat. Ein bør difor ta sikte på å starte dei interne drøftingar i 1.halvår 2006 fordi dette vil ha konsekvensar både økonomisk og bemanningsmessig. 

I åra som har gått har lokale NAV-kontor i kommunane vore oppretta etter ein prioriteringsplan som har vore statleg styrt. Alle kontor skal vera etablert innan utløpet av 2010. 

Lokalt NAV-kontor i Austevoll kommune skal etter planen vera etablert innan utløpet av 1. kvartal 2009. I samband med dette har rådmannen i samarbeid med NAV Hordaland arbeidd med saka ei tid, og kan med dette leggja fram plan for etableringa.

Ein syner i så måte til ovannemnde saksdokument som følgjer vedlagt, etableringsnotat frå samarbeidsmøte med NAV Hordaland, samt forslag til plassering/planløysing for kontoret.  
  
Vurdering:

Om plassering/lokalisering.

Rådmannen gjer framlegg om at det framtidige NAV-kontoret skal vera i kommunehuset. NAV Hordaland er samd i dette.

Det har vore vanskjeleg og det har teke tid å finna ei konkret løysing på dette. Men etter ei samla vurdering har ein kome fram til den løysinga som no ligg på bordet, nemleg at NAV-kontoret vert etablert der skulekontoret/PPT/kulturskulen held til i dag i 2. høgda i kommunehuset, og at skuleetaten flyttar inn i dei noverande lokalene til NAV trygd/arbeid.

Planløysinga for NAV-kontoret er utarbeidd i samarbeid med dei tilsette, og dei tilbakemeldingane ein har fått i sluttfasen av arbeidet tilseier at dei tilsette er nøgd med forslaget. For ordens skuld kan det nemnast at det i prosjektet er teke med ei enkel personheis, slik at ei grei tilgang er sikra også for røyrslehemma.

Skulesjefen og dei tilsette hos han har klårt gjeve uttrykk for at dei ikkje ønskjer å flytta ut av dei kontora dei har. Skulesjefen seier at han tek rådmannen sin avgjerd til etterretning, men bed samstundes om at det vert sett av midlar til oppussing og istandsetjing av dei kontora etaten skal overta.

Som det framgår av saksdokumenta er kostnadsoverslaget for NAV-kontoret kr. 1.855.000,-. I tillegg kjem utgifter til arkitekt, anbudsinnhenting mv, og rådmannen legg til grunn at totalkostnadene vil verta ca. 2 mill. kroner. Kommunestyret har sett av 1,2 mill. samla til å dekka den delen kommunen må finansiera. NAV Hordaland har signalisert at ei kostnadsramme på samla på 2 mill. ligg innanfor den ramma dei kan vera med på, men endeleg kostnadsfordeling mellom kommunen og staten må ein koma attende til litt seinare i prosessen. Prinsippet som er nedfelt i etableringsnotatet er at det skal vera ein forholdsmessig kostnadsforeding etter partane sin del av årsverk ved kontoret. Dette tilseier at staten skal dekka meir enn kommunen. Etter rådmannen sin vurdering vil såleis dei kostnadene som fell på kommunen ligge innanfor dei budsjettrammene ein har. Om det vert midlar att til t.d. oppussing av dei kontora skuleetaten skal flytta inn i, må ein koma attende til seinare.

Om kva kommunale oppgåver som skal leggjast til NAV.

Rådmannen gjer framlegg om at følgjande arbeidsoppgåver i første omgang vert lagt til det nye NAV-kontoret:

· Sosialfagleg råd- og rettleiing – sosialtenestelova § 4-1. 

· Støttekontaktordninga – sosialtenestelova § 4-2 bokstav c, jfr §4-3.

· Individuell plan – sosialtenestelova §4-3 bokstav a.

· Økonomisk sosialhjelp/rådgjeving og gjeldsrådgjeving – sosialtenestelova Kap. 5.

· Kvalifiseringsprogrammet – sosialtenestelova Kap. 5A

· Hjelp til å skaffe midlertidig bustad – sosialtenestelova § 4-5

· Rådgjeving og hjelpetiltak overfor rusmisbrukarar – sosialtenestelova Kap. 6.

Om leiing av NAV.
Som det framgår at etableringsnotatet, så ønskjer ein at NAV-Austevoll skal ha ein felles leiar som har ansvaret for både dei statlege oppgåvene og dei kommunale oppgåvene som vert lagt til kontoret. Rådmannen kan ikkje sjå at ein er tent med eit todelt leiarskap.

Leiaren av NAV kan vera statleg eller kommunalt tilsett. I utgangspunktet meinar rådmannen at leiaren bør vera kommunalt tilsett. I ei reform som på mange måtar er sterkt statleg styrt, vil det etter rådmannen sin oppfatning vera viktig å markera det kommunale engasjementet og ansvaret gjennom å ha ein kommunalt tilsett leiar. Dette er også noko ein har fått råd om frå kolleger i andre kommunar av tilsvarande storleik. NAV Hordaland stiller seg open til ein slik modell under føresetnad av ei offentleg utlysing av stillinga, og at ein legg til grunn at det er den best kvalifiserte søkjaren som eventuelt skal tilsetjast av kommunen i samarbeid med NAV. Rådmannen har ikkje merknader til dette utover at det kan tenkjast å oppstå ei utfordring m.o.t. overtallige tilsette, dersom det er ein ekstern søkjar som vert tilsett. NAV seier at dei kan takle ei slik utfordring, og rådmannen meinar at kommunen også vil kunne handtera ei slik eventuell situasjon gjennom å kunne tilby omplassering til andre stillingar.   

Organisatoriske tilhøve – konsekvensar for dei tilsette ved sosialkontoret og barneverntenesta.

Ut frå at dei ovannemnde kommunale oppgåvene vert lagt til NAV, er det i utgangspunktet 1,5 kommunal stilling som skal overførast til det nye kontoret. Dette vil berøre 2 tilsette ved sosialkontoret. Delar av ei stilling ved OSK kan også verta berørt, avhengig av korleis ein legg opp kontorstøttefunksjonane/post og arkivtenesta. Dette må ein koma attende til i arbeidsprosessen framover.

Dei kommunalt tilsette som vert overført til NAV, opprettheld si kommunale tilsetting. Men dei må pårekna å få arbeidsoppgåver innanfor heile NAV sitt arbeidsfelt, alt ettersom korleis leiaren av kontoret vel å organisera arbeidet og fordela oppgåver, i samarbeid med dei tilsette.

Austevoll kommune har som dei fleste andre kommunar av ein slik storleik hatt ei felles sosialkontorteneste og barnevernteneste. Barneverntenesta har i dag ein grunnbemanning på 2 stillingar, og rådmannen ser det slik at tenesta framleis kan vera ein sjølvstendig eining i helse- og sosialetaten med helse- og sosialsjefen som overordna leiar. Men organisering av barneverntenesta, herunder vurdering av tilknytting til interkommunale løysingar, er noko som er under vurdering i administrasjonen, og som ein vil koma attende til i ei særskilt sak. 

   
SAKSFRAMLEGG.

Sakshandsamar: 
Jofrid Troland
Arkiv: 223 F23  

Arkivsaksnr.:
07/00326



PROSJEKT LINDRANDE BEHANDLING

ETABLERING AV PROSJEKT ORGANISASJON

Saksnr :
Utval:
Møtedato.

0043/08
Tenesteutvalet
03.09.2008

Rådmannen si tilråding:

Tenesteutvalet vel følgjande representantar til styringsgruppa for prosjektet: 

1. …………..

2. …………..

  
Saksdok :

Omsorgsplan 2015, søknad om tilskot til prosjekt innan palliativ omsorg

Bakgrunn:

I brev av 14.08.07 fekk Austevoll kommune   tildelt  kr 305 000,- i tilskudd retta mot eit prosjekt for lindrande behandling. Målet med prosjektet er å få implimentert spisskompetansen til palliativ og kreftsjukepleiar på ein slik måte at brukar, pårørande, legar, helsepersonell og føretak er klar over, og derved vil nytta fagkompetanse som befinn seg i kommunen. Dette for at ein kan få eit best mogeleg resultat knytta til den einskilde brukar sitt behov. 

Prosjektet er tenkt å gå over to år. Det er sett opp eit organisasjonskart for å få ei best mogeleg bredde av kompetanse i prosjektet. 

Prosjektet satt opp med følgande organisasjonskart:

[image: image1.wmf] 


I samband med oppstart av prosjektet som er satt til 01.09.08, er det ynskjeleg at to politikarar blir med i styringsgruppa til prosjektet.

Vurdering:

Lindrande og palliativ behandling i kommunar er og blir behandling som er nødvendig å kunne ha god fagkunnskap i. Ved eit prosjekt som dette, vil ein få synleggjera fagkompetanse. Målet med prosjektet er å få byggje opp gode rutinar kring spisskompetanse, lausrive tid til kreftsjukepleie og intern undervisning. Dette vil sikre  eit best mogeleg tilbod i ein vanskeleg livsfase. 

Ved å sikre forankring i fagmiljø og politisk,   vil ein tryggje prosjektet og ha eit godt utgangspunkt for vidareføring av lindrande og palliavtiv behandling i etterkant av prosjekt.

SAKSFRAMLEGG.

Sakshandsamar: 
Else Marie Alvsåker
Arkiv: 233 G70  

Arkivsaksnr.:
07/00053



OPPTRAPPINGSPLAN  FOR PSYKISK HELSE 1999 TIL 2008

DIPONERING AV AUKEN I ØYREMERKA TILSKOT 2008 I HØVE TIL I 2007

Saksnr :
Utval:
Møtedato.

0029/08
Tenesteutvalet
28.05.2008

0044/08
Tenesteutvalet
03.09.2008

/
Kommunestyret

Rådmannen si tilråding:

Austevoll kommunestyre vedtek forslaget til disponering av auken i øyremerka tilskot i 2008 i høve til i 2007 slik det framgår av rådmannen sitt  saksframlegg  
Vedtak/handsaming i tenesteutvalet 28.05.2008, sak 0029/08:

Handsaming:

  Vedtak:
Dei overførte midlane frå øyremerka tilskot, psykisk helse 2007, kr. 92.000,-, vert nytta til å styrka legetilbodet til pasientar med psykisk sjukdom.

Saksdok :

1. Brev frå Fylkesmannen  datert 09.05.2008 ,opptrappingsplanen for psykisk helse – supplerende informasjon om vilkår for utbetaling av øyremerkte tilskot 2.termin 2008

Bakgrunn:

Tidlegare år måtte kommunen fylla ut  eit rapporteringsskjema for vedteken disponering av det øyremerkte tilskotet etter opptrappingsplanen for psykisk helse 1999-2008.. Dette skjema er teken  bort i år. Brev frå Fylkesmannen seier at for å kunne følgje opp dei statlege føresetnadane for utbetaling av det øyremerkte tilskotet for 2.termin 2008, må kommunen sende inn politisk vedtak for disponering av auken i det øyremerka tilskotet i 2008 i høve til i 2007. Det skal vera ein aktivitetsauke som minst svarer til auken i tilskotet.

Austevoll kommune får utbetalt kr. 3.586.000,- i øyremerka tilskot i 2008. Dette er ei auke på 519.000 samanlikna med tilskotet  kommunen fekk i 2007.

Austevoll kommune har overførte midlar frå 2006, kr 34.000,-, som er vedteke som tilskot til vidareutdanning innan psykisk helsearbeid.

Kommunen har i tillegg overførte midlar frå 2007, kr 92.000,-. Desse midlane er det politisk vedtak om å nytta til å styrka legetilbodet til pasientar med psykisk sjukdom.

Tilsaman har Austevoll kommune  kr 3.712.000,-. i øyremerka tilskot til disposisjon for 2008.

Vurdering:

For at Austevoll kommune skal få utbetalt  øyremerka tilskot for 2.termin 2008,  er det ein føresetnad at det er fatta eit politisk vedtak for disponering av aukan i det øyremerka tilskotet i 2008 i høve til i 2007.  Framlegget til disponering av statsmidlane i tabellen under er i samsvar med psykiatriplanen og tidlegare vedtak.

Disponering av øyremerka tilskot 2008. samanlikna med bruk av tilskotet i 2007

	INNTEKTER/STATSTILSKOT
	2007
	2008

	Unytta midlar frå 2006 overført til 2007
	88.000
	

	Statstilskot for 2007
	3.068.000
	

	Overført unytta frå 2007 til 2008
	
	126.000

	Statstilskot for 2008
	
	3.586.000

	SUM TIL DISPOSISJON
	3.156.000
	3.712.000

	
	
	

	UTGIFTER/TILTAK
	
	

	Støttekontakt/treningskontakt vaksne:

                                                                     
	57.000 
	86.000

	Ativitetstilbod vaksne:


	114.000
	150.000

	Støttekontakt born:


	16.000
	30.000

	Kurs/kompetanseheving:


	28.000 
	80.000 

	Prosjekt musikkterapi demens/psykogeriatrisk avd:


	20.000
	45.000

	Tilrettelagt           behandlingstilbod,veiledning,            

koordinering/ledelse for vaksne:                                          


	1.640.000
	1.800.000



	Prosjekt tvangslidingar:


	
	20.000

	Helsestasjon- skulehelseteneste, 

forbyggjande/psykososialt arbeid,

kultur-/fritidstilbod for born og unge:


	826.000
	1.100.000

	Tilskot Austevoll arbeidsamvirke:
	250.000
	250.000

	Tilskot lokallag Mental helse Austevoll:
	25.000
	25.000

	Styrking av legetilbodet til psykisk sjuke:
	
	92.000

	Tilskot til vidareutdanning, psykisk helsearbeid:
	54.000
	34.000

	SUM BRUKT I 2007
	3.030.000
	3.712.000

	Unytta midlar overført til 2008
	126.000
	

	SUM DISPONERT
	3.156.000
	3.712.000

